

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ» ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծի ընդունումը բխում է ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 5.3, 6.4, 9.5 և 9.6 կետերով նախատեսված աշխատանքներն իրականացնելու և  դպրոցականների մաթեմատիկական ու բնագիտական առարկաներից գիտելիքների ստուգման TIMSS միջազգային հետազոտության փորձնական փուլի անցկացման անհրաժեշտությունից:
Ընթացիկ իրավիճակը և խնդիրները.
Հայաստանի Հանրապետությունը տարիներ շարունակ մասնակցում է 4-րդ և 8-րդ դասարանների, այժմ միայն 4-րդ դասարանի դպրոցականների մաթեմատիկական և բնագիտական առարկաներից գիտելիքների ստուգման TIMSS միջազգային հետազոտությանը՝ Գնահատման և թեստավորման կենտրոնի միջոցով (այսուհետ՝ ԳԹԿ): ԳԹԿ-ն TIMSS միջազգային հետազոտությունն իրականացնում էր տպագիր թեստերի միջոցով, սակայն TIMSS 2023 հետազոտության հիմնական փուլը և 2022 ապրիլ-մայիս ամիսներին կազմակերպվելիք փորձնական փուլը տեղի են ունենալու համակարգչային թեստավորման եղանակով: Այդ պատճառով 2022թ. փորձնական փուլի համար ԳԹԿ-ին անհրաժեշտ է լինելու շուրջ 50 դյուրակիր համակարգիչ:
«Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 5.3, 6.4, 9.5 և 9.6 կետերով նախատեսված աշխատանքներն իրականացնելու համար անհրաժեշտ են լրացուցիչ միջոցներ՝ 128,991.6 հազար դրամի չափով:
Ինչպես նաև անհրաժեշտություն է առաջացել կատարել ճշտումներ «1111   Բարձրագույն և հետբուհական մասնագիտական կրթության ծրագիր» ծրագրի «12003.Ասպիրանտական կրթաթոշակներ գիտական հաստատություններում սովորողներին» և «12006.Հետբուհական մասնագիտական կրթության գծով նպաստների տրամադրում գիտակրթական հաստատություններում» միջոցառումների 9.1 հավելվածի ԲՍԿ-ների 9.1.14 և 9.1.29 աղյուսակներում և «1193.   Համընդհանուր ներառական կրթության համակարգի ներդրում» ծրագրի «11004. ԱՄՆ միջազգային զարգացման գործակալության աջակցությամբ իրականացվող «Ներառական կրթության համակարգի ներդրում» դրամաշնորհային ծրագրերի ձեռքբերում և մոնիթորինգ» միջոցառման  ըստ բյուջետային ծախսերի գործառական դասակարգման հավելված N 3-ում:
Կարգավորման նպատակը և բնույթը. 
Նախագծով նախատեսվում է.
1. Գնահատման և թեստավորման կենտրոնին գումար հատկացնել  թվով 50 համակարգիչ ձեռք բերելու համար՝ պետական բյուջեից ստացվող ընթացիկ դրամաշնորհի միջոցների հաշվին՝ միջհոդվածային վերաբաշխմամբ:
2. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 5.3, 6.4, 9.5 և 9.6 կետերով նախատեսված աշխատանքների իրականացման համար
ա. 5.3 կետով սահմանված է Նախադպրոցական ուսումնական հաստատության տնօրենների և մանկավարժական աշխատողների վերապատրաստումների մեկնարկ՝ 2022թ. մայիսի 3-րդ տասնօրյակ - 2026թ. նոյեմբերի 3-րդ տասնօրյակ։ 
Նախատեսվում է տարեկան կտրվածքով վերապատրաստել 180 տնօրենի և 1800 մանկավարժական աշխատողի: Վերապատրաստումների տևողությունը 30 և 90 ժամ է (1 ժամի արժեքը 218 դրամ): Նախադպրոցական ուսումնական հաստատությունների տնօրենների և մանկավարժական աշխատողների վերապատրաստումներն իրականացնելու համար պահանջվում է  համապատասխանաբար՝ 1,177.2 (180*218*30=1177200) և 35,316.0 (1800*90*218=35316000) հազար դրամ։ 
Նախադպրոցական ուսումնական հաստատությունների մանկավարժական աշխատողների վերապատրաստումն իրականացվելու է կարգին համապատասխան, 
և իրականացվելու է մանկավարժական աշխատողի կողմից ընտրված երաշխավորված կազմակերպությունների ցանկում ընդգրկված կազմակերպությունում:
Միաժամանակ տեղեկացնում եմ, որ նախադպրոցական ուսումնական հաստատությունների մանկավարժական աշխատողների վերապատրաստման միջոցառումը ենթադրում է գոյություն ունեցող «11022.Հանրակրթական հիմնական ծրագրեր իրականացնող հերթական ատեստավորման ենթակա ուսուցիչների վերապատրաստում» միջոցառման նմանատիպ միջոցառում, ՀՀ ԿԳՄՍ նախարարությունը նպատակահարմար է համարել «1192. Կրթության որակի ապահովում» ծրագիր «11022. Հանրակրթական հիմնական ծրագրեր իրականացնող հերթական ատեստավորման ենթական ուսուցիչների վերապատրաստում» միջոցառման վերանագիրը և նկարագրությունը խմբագրել համապատասխանաբար՝ «Հանրակրթական հիմնական ծրագրեր իրականացնող և նախադպրոցական ուսումնական հաստատությունների հերթական ատեստավորման ենթակա ուսուցիչների և մանկավարժական աշխատողների վերապատրաստում» և « Հանրակրթական հիմնական ծրագրեր իրականացնող և նախադպրոցական ուսումնական հաստատությունների հերթական ատեստավորման ենթակա ուսուցիչների և մանկավարժական աշխատողների վերապատրաստման գործընթացի կազմակերպում և իրականացում» անվանումներով և լրացնել նոր արդյունքային ցուցանիշով « Վերապատրաստված մանկավարժական աշխատողների թիվը, մարդ »:
բ. 6.4 կետով սահմանված է ՀՀ բոլոր դպրոցներում Հանրակրթության պետական չափորոշչի ներդրում մինչև 2026թ. սեպտեմբերի 1-ին տասնօրյակը։  
2022 թվականին նախատեսվում է Տավուշի մարզի հանրակրթական դպրոցների 2-րդ, 3-րդ, 6-րդ, 8-րդ և 11-րդ դասարանների նոր ծրագրերին համապատասխան ուսումնական նյութերի մշակում հումանիտար առարկաների համար, նյութերի տպագրություն սովորողների թվով, ուսուցիչների վերապատրաստում և մենթորների կողմից աջակցության իրականացում։ 
Վերապատրաստումը նախատեսվում է իրականացնել Տավուշի մարզի 170 ուսուցիչների համար: Վերապատրաստման ծրագրի տևողությունը 12 ժամ է (1 ժամի արժեքը 218 դրամ) և այն իրականացնելու համար անհրաժեշտ է 444.7 հազար դրամ (170*12*218=444720)։ 
[bookmark: _GoBack]Միաժամանակ նախատեսվում է մշակել Տավուշի մարզի հանրակրթական դպրոցների 2-րդ, 3-րդ, 6-րդ, 8-րդ և 11-րդ դասարանների նոր ծրագրերին համապատասխան հումանիտար առարկաների 39 անուն ուսումնական նյութ, և այդ նյութերի տպագրում սովորողների թվով։ Նյութերի մշակման և տպագրության համար պահանջվում է 33,193.7 հազար դրամ (համապատասխան հաշվարկները կցվում են)։  
գ. 9.5 կետով սահմանված է հանրակրթական ուսումնական հաստատությունների կոլեգիալ կառավարման մարմինների անդամների վերապատրաստումների մեկնարկ մինչև 2022թթ. նոյեմբերի 3-րդ տասնօրյակը։ 
2022 թվականին նախատեսվում է վերապատրաստել կառավարման խորհրդի 9000 անդամի։ Վերապատրաստումների տևողությունը 18 ժամ է (1 ժամի արժեքը 218 դրամ) համար պահանջվում է 35,316.0 (9000*218*18=35316000) հազար դրամ։ 
դ. 9.6 կետով սահմանված է հանրակրթական ուսումնական հաստատությունների տնօրենների, տնօրենի տեղակալների վերապատրաստումների մեկնարկ մինչև 2022թ. նոյեմբերի 3-րդ տասնօրյակը։ 
2022 թվականին նախատեսվում է նաև վերապատրաստել դպրոցների 1400 տնօրենի և 2200 տնօրենի տեղակալի։ Վերապատրաստումների տևողությունը 30 ժամ է (1 ժամի արժեքը 218 դրամ), որի համար պահանջվում է 23,544.0 հազար դրամ (3600*218*30=23544000):
Նախադպրոցական ուսումնական հաստատությունների տնօրենների, հանրակրթական ուսումնականհաստատությունների կոլեգիալ կառավարման մարմնի անդամների և հանրակրթական ուսումնական հաստատությունների տնօրենների և տնօրենների տեղակալների և Տավուշի մարզի թվով 170 ուսուցիչների վերապատրաստումներն իրականացնելու «Կրթության զարգացման և նորարարությունների ազգային կենտրոն» հիմնադրամը /այսուհետ՝ ԿԶՆԱԿ/:
Միաժամանակ նախագծով նախատեսվում է գումար հատկացնել ՀՀ պաշտպանության նախարարությանը՝ «1192. Կրթության որակի ապահովում» ծրագրի «11010. Ատեստավորման նոր համակարգի ներդրում՝ ուղղված ուսուցիչների որակի բարձրացմանը» միջոցառումն իրականացնելու համար: Տեղեկացնում եմ, որ ՀՀ ԿԳՄՍ նախարարի 05.11.2021 թվականի N 1687-Ա հրամանի համաձայն՝ Մոնթե Մելքոնյանի անվան ռազմամարզական վարժարանի ուսուցիչ Ջանիբեկ Սերոբյանը կամավոր ատեստավորման արդյունքում համապատասխան միավորներ հավաքելով՝ նախատեսվում էր աշխատավարձի 50%-ի չափով հավելավճարի տրամադրում: ՀՀ կառավարության 18.11.2021 թվականի N 1908-Ն որոշմամբ նախատեսված էր 250.0 հազար դրամ գումար, որը հաշվարկվել էր հիմք ընդունելով ՀՀ գործող միջին մանկավարժական դրույքաչափը /125.0 հազար դրամ/, սակայն նախորդ տարի ՀՀ պաշտպանության նախարարության և Մոնթե Մելքոնյանի անվան ռազմամարզական վարժարանի միջև համապատասխան պայմանագիր չի կնքվել, ինչի հետևանքով հասանելիք հավելավճարը չի տրամադրվել: Միաժամանակ տեղեկացնում եմ, որ 2022 թվականի պետական բյուջեով ՀՀ պաշտպանության նախարարության համար 1192 ծրագրի 11010 միջոցառման իրականացման համար նախատեսված է 1,000.0 հազար դրամ, որը չի բավականացնում Ջանիբեկ Սերոբյանին վճարել ընթացիկ տարվա հավելավճարի ամբողջ գումարը, ինչը պայմանավորված է փաստացի աշխատավարձի չափով:
Վերոնշյալ ծախսերի իրականացման համար ՀՀ ԿԳՄՍ նախարարությունը առաջարկում է վերաբաշխում կատարել 2022 թվականի պետական բյուջեի ՀՀ ԿԳՄՍ նախարարության հատկացված «1146. Հանրակրթության ծրագիր» ծրագրի «11025. Գնահատման և թեստավորման ծառայություններ» միջոցառման համար նախատեսված գումարներից, ինչպես նաև «1192. Կրթության որակի ապահովում» ծրագրի «11010. Ատեստավորման նոր համակարգի ներդրում՝ ուղղված ուսուցիչների որակի բարձրացմանը» միջոցառման համար նախատեսված միջոցների տնտեսումից, որն առաջացել է ուսուցիչների հաշվարկային և փաստացի  դրույքաչափերի տարբերությունից:  
Նախարարության 2022 թվականի պետական բյուջեի վերաբաշխվող միջոցառումների գումարների հետագայում վերականգնման անհրաժեշտությունը բացակայում է:
                   
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունմամբ կապահովվի ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 5.3, 6.4, 9.5 և 9.6 կետերով նախատեսված աշխատանքների իրականացումը, Կրթության կառավարման տեղեկատվական համակարգի գործառույթների ընդլայնման և  դպրոցականների մաթեմատիկական ու բնագիտական առարկաներից գիտելիքների ստուգման TIMSS միջազգային հետազոտության փորձնական փուլի անցկացման գործընթացները:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագիծը բխում է ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման կետերից մասնավորապես՝ 5.3 «Նախադպրոցական ուսումնական հաստատության տնօրենների և մանկավարժական աշխատողների վերապատրաստումների մեկնարկ», 6.4  «ՀՀ բոլոր դպրոցներում հանրակրթության պետական չափորոշիչների ներդրում», 9.5 «Հանրակրթական ուսումնական հաստատությունների կոլեգիալ կառավարման մարմինների անդամների վերապատրաստումների մեկնարկ» և 9.6 «Հանրակրթական ուսումնական հաստատությունների տնօրենների, տնօրենի տեղակալների վերապատրաստումների մեկնարկ» կետերից:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկա



